
«ՀՀ ՔԱՂԱՔԱՑԻՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1.   ՀՀ նախագահի աշխատակազմ

	09.04.21թ.

	
	N ԱՂ-311-2021

	1. Առաջարկություններ և դիտողություններ չկան։

	

	2.ՀՀ պաշտպանության նախարարություն
	14.04.21թ.

	
	N ՊՆ/510/1958-2021 

	1. Առաջարկություններ և դիտողություններ չկան։

	

	3. ՀՀ ազգային անվտանգության ծառայություն  

	14.04.21թ.

	
	N 
11/283


	1. Առաջարկություններ և դիտողություններ չկան։

	

	4․ ՀՀ արտաքին գործերի նախարարություն
	22․04․21թ․

	
	N  1108-1/15695-21

	1. «ՀՀ քաղաքացիության մասին օրենքում լրացումներ և փոփոխություններ կատարելու մասին» օրենքի նախագծի (այսուհետ Նախագիծ) 4-րդ հոդվածով (ներկայիս 5-րդ հոդված) օրենքի 23-րդ հոդվածի 2-րդ մասում նախատեսվող լրացման համատեքստում առաջարկում ենք նախատեսել կեղծ կամ սխալ փաստաթղթեր և տվյալներ ներկայացրած լինելու դեպքում ոչ միայն շնորհված ՀՀ քաղաքացիությունը, այլև դադարեցված ՀՀ քաղաքացիությունը չեղարկելու գործընթաց: 

	Ընդունվել է

Նախագծի 5-րդ հոդվածը (ներկայիս 6-րդ հոդված) լրացվել է նոր 5-րդ մասով, որով կանոնակարգվել են կեղծ փաստաթղթերով ՀՀ քաղաքացիությունը դադարեցնելու դեպքում ՀՀ Նախագահի հրամանագիրն ուժը կորցրած ճանաչելու հետ կապված հարաբերությունները։

	2․ Նախագծի 5-րդ հոդվածով (ներկայիս 6-րդ հոդված) օրենքի 24-րդ հոդվածում նախատեսված՝                                                      ՀՀ քաղաքացիությունից դուրս գալու մասին քաղաքացու դիմումի մերժման  հիմքերի 1-ին կետում նշված է քաղաքացու նկատմամբ հարուցված քրեական հետապնդումը, սակայն նույն հոդվածի 3-րդ կետում նշված մարմինների ցանկում առկա չէ այն իրավասու մարմնի անվանումը, որտեղից քաղաքացին կարող է ստանալ քրեական հետապնդման բացակայության մասին տեղեկանքը: 

	Ընդունվել է մասնակի

Քրեական հետապնդում ունենալու հանգամանքը ստուգվում է լիազոր մարմնի կողմից, ինչով պայմանավորված օրինագծի 5-րդ (ներկայիս 6-րդ հոդված) հոդվածի 3-րդ մասում կատարվել է համապատասխան լրացում այն մասին, որ քաղաքացիությունը դադարեցնելու համար դիմող անձը ներկայացնում է միայն 2-րդ մասի 2-5-րդ կետերով սահմանված՝ պետության հանդեպ պարտավորություններ չունենալու վերաբերյալ ապացույցները։


	3․ Բացի այդ, նախագծի 5-րդ հոդվածով (ներկայիս 6-րդ հոդված) օրենքի 24-րդ հոդվածում նախատեսվող՝ ՀՀ քաղաքացիությունից դուրս գալու մասին քաղաքացու դիմումի մերժման հիմքերում պետության հանդեպ չկատարված պարտավորությունները ներառում են միայն հարկային պարտավորությունները, մինչդեռ քաղաքացին պետության հանդեպ  կարող է ունենալ այլ պարտավորություններ, այդ թվում՝ հանրային իրավական պահանջներով գործերը: Ուստիև, առաջարկում ենք թողնել ներկայումս գործող առավել լայն ձևակերպումը՝ «պետության հանդեպ չկատարված պարտավորություններ» տարբերակով: 

	Ընդունվել է մասնակի

Հաշվի առնելով, որ նշված մասում թվարկված բոլոր կետերը անձի համար համարվում են պետության հանդեպ ունեցած պարտավորություններ, ուստի նախագծի 5-րդ հոդվածի (ներկայիս 6-րդ հոդված) 2-րդ մասի 4-րդ կետում «հարկային» բառից հետո լրացվել են «կամ հանրային իրավական դրամական» բառերը։

	4․ Միաժամանակ, առաջարկվում է նախագծի 5-րդ հոդվածով (ներկայիս 6-րդ հոդված) օրենքի 24-րդ հոդվածում նախատեսվող փոփոխությունների շրջանակում հոդվածի 2-րդ մասում կատարել լրացում՝ շարադրելով հետևյալ խմբագրությամբ.  

«Հայաստանի Հանրապետության քաղաքացիությունից դուրս գալու մասին քաղաքացու դիմումի ընդունումը մերժվում է՝ բացառությամբ հոդվածի 3-րդ կետում նշված հիմքի, եթե .…»


Առաջարկվող լրացման անհրաժեշտությունը հիմնավորվում է նրանով, որ ՀՀ քաղաքացիությունից դուրս գալու մասին այն դիմումները (բացառությամբ հիշյալ հոդվածի 2-րդ մասի 3-րդ կետում նշված հիմքի, որի առկայությունը և հիմնավորվածությունը տեղում հնարավոր չէ պարզել հյուպատոսի կամ ԱՎՎ աշխատակցի կողմից), որոնք ակնհայտորեն չեն համապատասխանում օրենքի վերոհիշյալ հոդվածի պահանջներին, ընթացք չտրվեն գործավարության օպտիմալացման նպատակով (հավելյալ ռեսուրսի վատնում, փոստային ծախսեր, նոտարական կարգով հաստատվող թարգմանությունների, պահանջվող տեղեկանքների տրամադրման համար նախատեսված ծախսեր, պետական տուրքի գումարներ, քաղաքացիների դժգոհություններ, բողոքներ և այլն):   


	Չի ընդունվել

«Վարչարարության հիմունքների և վարչական վարույթի մասին» օրենքի տրամաբանությունը ենթադրում է, որ վարչական մարմինն իրավասու չէ մերժելու դիմումի ընդունումը, վարչական մարմինը կարող է այն ընդունելուց և վարույթը հարուցելուց հետո միայն բավարարել կամ մերժել դիմումը։ Առաջարկությունը հակասում է նաև նշված օրենքի 32-րդ հոդվածի պահանջին, համաձայն որի եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:

Բացի այդ, Սահմանադրության 134-րդ և «Քաղաքացիության մասին» օրենքի 26-րդ հոդվածով քաղաքացիություն ստանալու և դադարեցնելու հարցերի լուծման իրավասությունը վերապահված է ՀՀ Նախագահին։ Դիմումի մերժման հիմքերը կարող են ի հայտ գալ նաև դիմումի քննարկման ժամանակահատվածում կամ Նախագահի համապատասխան հրամանագիրն ուժի մեջ մտնելուց հետո, հետևաբար լիազոր մարմնին դիմում չընդունելու իրավասություն վերապահելը տվյալ դեպքում կառաջացնի հակասություն ինչպես ՀՀ Սահմանադրության, այնպես էլ «Քաղաքացիության մասին» օրենքի տարբեր հոդվածների միջև։ Բացի այդ, քաղաքացին կարող է պետության հանդեպ ունենալ չկատարված  պարտավորություններ, կամ դրանք առաջանան դիմումի քննարկման ժամանակահատվածում, որոնք ընթացքում կարող են մարվել և քաղաքացու կողմից այդ մասին վկայող ապացույց ներկայացնելու պարագայում վերջինս համարվի որևէ պարտավորություն չունեցող /օրինակ՝ դիմումի քննարկման ժամանակահատվածում առաջանա կազմակերպվող վարժական հավաքներին կամ զինվորական վարժանքներին մասնակցելու պարտականություն, սակայն մինչև դիմումի քննարկման ավարտը նշված սահմանափակումը վերացվի և քաղաքացին ներկայացնի դիմումը մերժելու հիմքի բացակայությունը հավաստող փաստաթուղթ/։


	5․ Հիշյալ լրացման լույսի ներքո առաջարկում ենք փոփոխություն կատարել գործող օրենքի 30-րդ հոդվածում՝ «պաշտոնատար անձանց կողմից» բառերից հետո լրացնելով «սահմանված կարգով ներկայացված» բառերով: 

	Չի ընդունվել

4-րդ կետով նեկայացված առաջարկությունը չընդունելու հանգամանքով պայմանավորված։

	6․ Նախագծի 6-րդ հոդվածով (ներկայիս 7-րդ հոդված) օրենքի 27-րդ հոդվածի 1-ին կետում «դեսպանություն կամ հյուպատոսական հիմնարկ ներկայացված դիմումները» բառերից հետո լրացնել «էլեկտրոնային հյուպատոական համակարգի միջոցով» բառերով:  
Սույն փոփոխությունը, որն օրենքի նախագծի ընդունումից հետո կարտացոլվի նաև ՀՀ կառավարության 2007 թվականի նոյեմբերի 23-ի N 1390-Ն որոշման մեջ, կհանգեցնի վարչարարության օպտիմալացման՝ ժամկետների կրճատման, թղթարարության նվազման, փոստային ծախսերի և աշխատաժամանակի կրճատման միջոցով։
Կառավարության առաջնահերթություններից է պետական կառավարման բոլոր ոլորտներում գիտելիքի և տեխնոլոգիաների հիման վրա կառավարման արդյունքում նվազագույն ծախսերով առավելագույն արդյունքի ստացումը, հասանելի, մատչելի, հուսալի, անվտանգ, բարձրորակ և միջազգայնորեն մրցունակ ծառայությունների ապահովումը՝ ուղղված Հայաստանի Հանրապետության տնտեսության զարգացմանը և բնակչության կյանքի որակի բարձրացմանը: 
Այդ նպատակին հասնելու համար՝ պետական կառավարման մարմինների կողմից թվային տեխնոլոգիաների օգտագործման արդյունավետության բարձրացում, ծախսերի կրճատում, ստացվող արդյունքի մաքսիմալացում, քաղաքացիներին տրամադրվող տեղեկատվության և ծառայությունների որակի բարելավում.
(Առավել մանրամասն տե´ս ՀՀ կառավարության ծրագրի 7.2 բաժին,      

 հղումը՝ https://www.gov.am/files/docs/3133.pdf)
Նախագծի վերաբերյալ վերոգրյալում ներկայացված նկատառումներից զատ, առաջարկում ենք նաև փոփոխություններ և լրացումներ կատարել «ՀՀ քաղաքացիության մասին» ՀՀ օրենքի հետևյալ հոդվածներում.


	Չի ընդունվել

Կարծում ենք նման կարգավորումն անհրաժեշտ է նախատեսել դիմումների քննարկման կարգը սահմանող ՀՀ կառավարության որոշմամբ՝ դրանում նախատեսելով ինչպես էլեկտրոնային, այնպես էլ թղթային եղանակով փաստաթղթերն ուղարկելու հնարավորություն, քանի որ հնարավոր են իրավիճակներ, երբ փաստաթղթերի բնօրինակն ուղարկելու անհրաժեշտություն առաջանա` վարույթի ընթացքում որոշակի հանգամանքներ ճշգրտելու, այդ թվում՝ դրանց իսկությունը ստուգելու համար։

	7․ Գործող օրենքի 2-րդ հոդվածի 1-ին մասում «օրենսդրական» բառը փոխարինել «նորմատիվ իրավական» բառերով՝ հիմք ընդունելով «Նորմատիվ իրավական ակտերի մասին» ՀՀ օրենքի 2-րդ հոդվածի պահանջները: 


	Ընդունվել է



	8․  10-րդ հոդվածը լրացնել 4-րդ կետով՝ հետևյալ բովանդակությամբ.

«Հայաստանի Հանրապետության քաղաքացիության ճանաչումն իրականացնում է Հայաստանի Հանրապետության ոստիկանության, իսկ Հայաստանի Հանրապետության քաղաքացու անձնագիր կամ Հայաստանի Հանրապետություն վերադարձի վկայական ստանալու համար օտարերկրյա պետություններում Հայաստանի Հանրապետության դիվանագիտական ծառայության մարմիններ դիմած լինելու դեպքում՝ վերջիններիս կողմից։»


	Ընդունվել է

    Նախագծի 2-րդ հոդվածի 2-րդ մասով Օրենքի 10-րդ հոդվածը լրացվել է 4-րդ կետով՝ հետևյալ բովանդակությամբ.

«Հայաստանի Հանրապետության քաղաքացի ճանաչելու գործընթացն իրականացնում են՝ անձի Հայաստանի Հանրապետությունում գտնվելու դեպքում՝ Հայաստանի Հանրապետության կառավարության լիազոր մարմինը, իսկ օտարերկրյա պետությունում գտնվելու դեպքում՝  օտարերկրյա պետություններում գործող Հայաստանի Հանրապետության դիվանագիտական ծառայության մարմինները»։


	9․  13-րդ հոդվածի 1-ին մասում առաջարկվում է անգործունակ բառից հետո լրացնել «սահմանափակ գործունակ» բառերով՝ նկատի ունենալով քաղաքացիների իրավահավասարության սկզբունքը: 


	Չի ընդունվել

ՀՀ քաղաքացիական օրենսգրքի 38-րդ հոդվածի 4-րդ մասի վերլուծությունից հետևում է, որ սահմանափակ գործունակ ճանաչված չափահաս քաղաքացիների իրավունքների և շահերի պաշտպանությունը հոգաբարձուների պարտականությունը չէ, հետևաբար սահմանափակ գործունակ ճանաչված անձի կողմից քաղաքացիություն ստանալու իրավունքն ինքնուրույն իրացնելը սահմանափակելը գտնում ենք հիմնավորված չէ։


	10․ Հոդված 131–ի անվանման մեջ կատարել լրացում՝ «երկքաղաքացիություն» բառից հետո ավելացնելով «բազմաքաղաքացիություն» բառով՝ հաշվի առնելով, որ ՀՀ-ում ճանաչվում է ինչպես երկու պետությունների, այնպես էլ երկուսից ավել պետությունների քաղաքացիություն ունենալու հանգամանքը: 


	Չի ընդունվել

Նշված հոդվածում «երկքաղաքացի» հասկացությունը ներառում է նաև մեկից ավելի պետության քաղաքացիություն ունենալը։

	11․ Բացի այդ, առաջարկում ենք փոփոխություն կատարել հարակից օրենքներից «Պետական տուրքի մասին» ՀՀ օրենքի 13-րդ հոդվածում՝  հաշվի առնելով ՀՀ քաղաքացիություն ստանալու կամ ՀՀ քաղաքացիությունը դադարեցնելու մասով փոփոխության շեշտակի լինելու կարևորությունը։ 
Մասնավորապես, ՀՀ քաղաքացիություն տանալու համար այժմ գործող խորհրդանշական 1000 դրամ պետական տուրքն ընդհանրապես վերացնել (առաջարկը չընդունվելու դեպքում դիտարկել քաղաքացիությունը ստանալու համար պետական տուրքի ողջամիտ շեմը՝ օրինակ 10000 դրամ՝ համադրելով ՔԿԱԳ, նոտարական գործառույթների համար նախատեսված պետական տուրքի չափերի հետ՝ նկատի ունենալով քաղաքացիություն ստանալու գործընթացի ծավալուն և ժամանակատար բնույթը), իսկ ՀՀ քաղաքացիությունը դադարեցնելու պետական տուրքը սահմանել  150,000 ՀՀ դրամ՝ այդպիսով ընդգծելով, որ ՀՀ կառավարությունն իրականացնում է հայապահպանությանն ուղղված պետական քաղաքականություն, հետևաբար, խրախուսվում է ՀՀ քաղաքացիություն ստանալը և չի խրախուսվում ՀՀ քաղաքացիությունը դադարեցնելը: 

 

	Չի ընդունվել

Առաջարկությունը լրացուցիչ քննարկման կարիք ունի շահագրգիռ պետական մարմինների հետ, քանի որ այն սկզբունքային նոր մոտեցում է ենթադրում, ուստի առաջարկվում է կազմակերպել առանձին քննարկում և արդյունքում համապատասխան դիրքորոշում ձևավորվելու պարագայում շրջանառել առանձին նախագիծ։


	
	27․04․2021թ․

	5. ՀՀ մարդու իրավունքների պաշտպան  

	N 01/13.3/1812-21

	1. Առաջարկություններ և դիտողություններ չկան։


	

	6. ՀՀ արդարադատության նախարարություն

	18․05․2021թ․

	
	N 10.1/12700-2021

	
1. Նախագծի 6-րդ հոդվածի (ներկայիս 7-րդ հոդված) շրջանակներում նոր խմբագրությամբ է շարադրվել «ՀՀ քաղաքացիության մասին» օրենքի (այսուհետ՝ Օրենք) 27-րդ հոդվածը, որով կարգավորված է քաղաքացիության վերաբերյալ հարցերի լուծման կարգը: Մասնավորապես, Նախագծի  2-րդ մասի համաձայն՝ ՀՀ քաղաքացիություն ստանալու կամ այն դադարեցնելու վերաբերյալ դիմումների կապակցությամբ Ոստիկանության կողմից կազմված դրական եզրակացությունները միանգամից ներկայացվում են Նախագահի աշխատակազմ՝ կցելով Նախագահի համապատասխան հրամանագրի նախագիծը: Բացասական եզրակացությունները ուղարկվում եմ Քաղաքացիության հարցերով միջգերատեսչական հանձնաժողովի (այսուհետ՝ Հանձնաժողով) քննարկմանը, որն իր եզրակացությունը կրկին ուղարկում է Ոստիկանություն, իսկ Ոստիկանությունը Նախագահի աշխատակազմ է ներկայացնում անձին քաղաքացիություն շնորհելու կամ դադարեցնելու կամ քաղաքացիության շնորհումը կամ դադարեցումը մերժելու մասին առաջարկություն՝ կցելով Նախագահի համապատասխան հրամանագրի նախագիծը: 


«Հայաստանի Հանրապետության քաղաքացիության մասին» օրենքի կարգավորումների համաձայն` ՀՀ քաղաքացիություն ստանալու կամ ՀՀ քաղաքացիությունը դադարեցնելու վերաբերյալ Ոստիկանության անձնագրային և վիզաների վարչության կողմից կազմված եզրակացությունները ուղարկվում են օրենքի հիման վրա ստեղծված Հանձնաժողովի  քննարկմանը: Գործող կարգավորումների համաձայն քննության արդյունքում Հանձնաժողովի կողմից կազմված ամփոփ եզրակացությունը և Ոստիկանության կողմից կազմված եզրակացությունները ներկայացվում են Վարչապետի աշխատակազմ: Վարչապետի աշխատակազմի Ներման, քաղաքացիության, պարգևների և կոչումների շնորհման բաժինը ուսումնասիրում և կազմում է Վարչապետի՝ Նախագահին ուղղված համապատասխան առաջարկը կցելով Նախագահի հրամանագրի նախագծը: 


Նախագծով նախատեսված կարգավորումների պարագայում ստացվում է, որ Վարչապետի կողմից Նախագահին՝ անձին ՀՀ քաղաքացիություն շնորհելու կամ ՀՀ քաղաքացիությունը դադարեցնելու վերաբերյալ առաջարկ ներկայացնելու ընթացակարգ այլևս չկա: 


Այս առումով հարկ է նշել, որ «Պետական կառավարման համակարգի մարմինների մասին» օրենքի 5-րդ հոդվածի 2-րդ մասի 2-րդ կետին համաձայն` Ոստիկանությունը հանդիսանում է Վարչապետին ենթակա մարմին: Ինչպես նաև, Վարչապետի 2018 թվականի հունիսի 11-ի թիվ 751-Լ որոշմամբ հաստատված հավելվածի համաձայն՝ Ոստիկանության գործառույթներից է, ի թիվս այլնի, Հայաստանի Հանրապետության քաղաքացիություն ստանալու կամ այն դադարեցնելու վերաբերյալ դիմումների կապակցությամբ եզրակացությունների կազմումը և դրանք Քաղաքացիության հարցերով միջգերատեսչական հանձնաժողով ներկայացնելը: Ոստիկանությունը լինելով Վարչապետին ենթակա մարմին, զբաղվում է ՀՀ քաղաքացիությանը վերաբերող հարցերով այնքանով, որքանով նախատեսված է իր կանոնադրությամբ և օրենքով, իսկ Վարչապետի աշխատակազմը օրենքով սահմանված կարգով դիմումների քննության արդյունքում կազմված եզրակացությունների հիման վրա  կազմում է Նախագահի վերջնական հրամանի նախագիծը: Այս դեպքում արտահայտվում է Վարչապետի դիրքորոշումն և այն ուղղվում է Նախագահին: Կարծում ենք այս գործառույթը պետք է շարունակի կատարել Վարչապետը, քանի որ Ոստիկանությունը,  լինելով ենթակա մարմին, անգամ քաղաքականություն մշակող չէ և չի կարող առանց Վարչապետի համաձայնության առաջարկ ներկայացնել Նախագահին:


Բացի այդ, Վարչապետի աշխատակազմի վերոնշյալ բաժինը, որի հիմնական գործառույթներից է, ի թիվս այլնի, Վարչապետի կողմից ՀՀ քաղաքացիության վերաբերյալ դիմում ներկայացրած անձին քաղաքացիություն շնորհելու կամ դադարեցնելու կամ քաղաքացիության շնորհումը կամ դադարեցումը մերժելու մասին Հանրապետության Նախագահին առաջարկություն ներկայացնելու գործառույթի իրականացումը, դուրս է մնում ՀՀ քաղաքացիության հետ կապված հարցերի լուծման գործընթացից:


 Հետևաբար` նախագծով ներկայացված առաջարկն առ այն, որ դրական եզրակացությունները չեն ներկայացվում որևէ մարմնի քննարկմանը, բացասական եզրակացությունները ներկայացվում են միայն Հանձնաժողովին և արդյունքում Ոստիկանությունը կազմում է Նախագահի հրամանի նախագիծը` չի բխում օրենքով սահմանված և Սահամանդրությամբ ներգրավված պետական մարմինների գործառույթներից և օրենսդրի կողմից արդեն իսկ մշակված և գործող կարգավարումների տրամաբանությունից: 


	Չի ընդունվել

Օրենքը նշված խմբագրությամբ փոփոխության է ենթարկվել ՀՀ կառավարությունում տեղի ունեցած քննարկումնեի արդյունքում կայացված որոշման հիման վրա։

	2. Նախագծով 27-րդ հոդվածի 3-րդ և 4-րդ մասերով նախատեսվում է հետևյալը. 


«3. Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու վերաբերյալ Հայաստանի Հանրապետության ոստիկանության կազմած բացասական եզրակացությունները, ինչպես նաև սույն օրենքի 23-րդ հոդվածի 2-րդ մասով նախատեսված հիմքերն ի հայտ գալու դեպքում՝ անձի քաղաքացիությունը դադարեցնելու վերաբերյալ եզրակացություններնուղարկվում են Քաղաքացիության հարցերով միջգերատեսչական հանձնաժողով։

4. Սույն հոդվածի 3-րդ մասով նախատեսված դեպքերում Հայաստանի Հանրապետության ոստիկանության կողմից կազմված եզրակացություններն ստանալուց հետո Քաղաքացիության հարցերով միջգերատեսչական հանձնաժողովը դրանք քննարկում է հանձնաժողովի ղեկավարի կողմից հրավիրվող նիստերում։ Քննարկման արդյունքում կազմվում են ամփոփ եզրակացություններ և ուղարկվում Հայաստանի Հանրապետության Ոստիկանություն։»: 


Գտնում ենք, որ նշված կարգավորումը ինքնին առաջացնում է մի շարք խնդիրներ, բացի այդ, բազմիցս հիմնավորվել է Հանձնաժողովի հետագա գործունեության աննպատակահարմնարության հարցը: Մասնավորապես, նախկինում ներկայացված վիճակագրությունը թույլ է տվել գալ այն եզրահանգման, որ անկախ այն հանգամանքից Հանձնաժողովի քննարկմանը կներկայացվեն դրական և բացասական, թե միայն բացասական եզրակացությունները՝ Հանձնաժողովը շատ քիչ դեպքերում է փոփոխության ենթարկել Ոստիկանության կողմից կազմված եզրակացությունը: Նշվածը պայմանավորված է նրանով, որ Ոստիկանությունը բացասական եզրակացություն կազմելիս հիմնականում հիմք է ընդունում ներգրավված պետական մարմինների, հատկապես Ազգային անվտանգության ծառայության և Զինվորական կոմիսարիատի կողմից տրված կարծիքները, որոնք էլ Հանձնաժողովի կողմից փոփոխության ենթակա չեն: Բացի այդ, անձի՝ ՀՀ քաղաքացիություն ստանալու կամ դադարեցնելու վերաբերյալ դիմումը մերժվում է բացառապես օրենքով սահմանված դեպքերում:


Հանձնաժողովը, ի դեմս Արդարադատության նախարարության, չունենալով նշված դիմումը քննելու ավելի լայն հնարավորություն քան Ոստիկանության կողմից ուղղակիորեն կազմված եզրակացությունն է, քննարկում և ամփոփ եզրակացություն է ներկայացնում կրկին Ոստիկանությանը: Այս դեպքում հարկ է ընդգծել, որ Հանձնաժողովը իր կարգավիճակով խորհրդակցական մարմին է, իսկ հանձնաժողովի կազմում ներգրավված են Ազգային անվտանգության ծառայության, Զինվորական կոմիսարիատի, Արտաքին գործերի նախարարության, Ոստիկանության ներկայացուցիչները, Վարչապետի խորհրդականը և Արդարադատության նախարարը՝ որպես ղեկավար: Նշված պետական մարմիններից Ազգային անվտանգության ծառայության, Զինվորական կոմիսարիատի, Արտաքին գործերի նախարարության, Ոստիկանության ներկայացուցիչները մինչև եզրակացությունների՝ Հանձնաժողովի քննարկմանը ներկայացվելը, իրենց իրավասությունների շրջանակում արդեն իսկ ներկայացրած են լինում իրենց կարծիքը անձի դիմումի վերաբերյալ: Ստացվում է նույն գործընթացը կրկվում է Հանձնաժողովի կազմում, ուստի անհասկանալի է նման կարգավորման նախատեսումը:


Հաշվի առնելով վերոգրյալը` առաջարկում ենք խմբագրել Նախագիծը, մասնավորապես, Նախագծից հանել Հանձնաժողովին վերաբերող դրույթները: Հատկապես, Հանձնաժողովի` որպես քաղաքացիության հարցերով խորհրդակցական եզրակացություն տվող մարմնի ձևավորման և գործունեության կարգը վերանայել: 


Առաջարկում ենք Հանձնաժողովն այս կազմով այլևս չգործի, այլ, եթե անհրաժեշտ է, ներկայիս հանձնաժողովի գործառույթն իրականացնելու համար, հիմք ընդունելով «Կառավարության կառուցվածի և գործունեության մասին» օրենքի 7-րդ հոդվածի 16-րդ մասը, Վարչապետի որոշմամբ ստեղծել խորհրդակցական մարմին: Վերջինիս կազմում կարող են ներգրավվել այն մարմինների ներկայացուցիչները, ովքեր իրավասություններ ունեն քաղաքացիության ոլորտում: Այս առումով, հարկ է նշել, որ  քաղաքացիության հետ առնչվող հարցերը դուրս են Արդարադատության նախարարության իրավասությունների ոլորտից, սակայն վերջինս ներկայումս իրականացնում է հանձնաժողովի քարտուղարությունը չունենալով դրա համար առանձնացված ստորաբաժանում:


Առաջարկի համաձայն քաղաքացիության գործընթացը կունենա հետևյալ  փուլերը`

1. դիմումը կքննարկվի Ոստիկանության կողմից,

2. դրական եզրակացությունները կներկայացվեն Վարչապետի աշխատակազմ և Վարչապետը առաջարկ կներկայացնի Նախագահին` կցելով Նախագահի համապատասխան հրամանագրի նախագիծը,

3. բացասական եզրակացությունները կներկայացվեն Վարչապետին կից խորհրդակցական մարմնին, վերջինս իր եզրակացությունը կներկայացնի Վարչապետի աշխատակազմ, իսկ Վարչապետը համապատասխան առաջարկ կներկայացնի Նախագահին` կցելով հրամանագրի նախագիծը:


	Չի ընդունվել

ՀՀ կառավարությունում տեղի ունեցած քննարկումնեի արդյունքում հանձնարարվել է նախագիծը խմբագրել և քաղաքացիության մասին դիմումները քննարկելու և ՀՀ Նախագահին ներկայացնելու համար սահմանել նոր ընթացակարգ՝ նախագծում ներկայացված կարգավորումներին համապատասխան։

Ինչ վերաբերում է հանձնաժողովի հետագա գործունեության նպատակահարմարությանը, ապա ինչպես արդեն նշվել է հանձնաժողովի, որպես խորհրդակցական մարմնի, հետագա գործունեությունն անհրաժեշտ է՝ անկախ այն հանգամանքից, այն կգործի որպես առանձին միջգերատեսչական հանձնաժողովի, թե՝ վարչապետին կից խորհրդակցական մարմնի ձևաչափով։ Իսկ նման մարմնի անհրաժեշտությունը պայմանավորված է այն հանգամանքով, որ որպես խորհրդակցական մարմին հանձնաժողովը քննարկելու է այն բոլոր խնդրահարույց դեպքերը /անկախ դրանց քանակից/, որոնք առաջանում են տարբեր պետական մարմինների կողմից տրված հակասական դիրքորոշումների արդյունքում և ոլորտի իրավասու պետական մարմինների ներկայացուցիչներից բաղկացած  հանձնաժողովի կողմից կազմած եզրակացություններն ունեն ավելի բարձր իրավական լեգիտիմություն, քան կարող է ունենալ մեկ գերատեսչության կազմած եզրակացությունը։ Բացի այդ,  հանձնաժողովը իրականացնում է նաև վերահսկողական ֆունկցիա, ինչը նպաստում է կոռուպցիոն ռիսկերի չեզոքացմանը:




ՀՀ ոստիկանություն
